
КОМИ РЕСПУБЛИКАЛӦН
ОЛАНПАС
Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъяслы   дӧзьӧртӧг кольӧм пемӧсъясӧс кыйӧм да видзӧм кузя Коми Республикаса канму уджмогъяс сетӧм йылысь
Примитӧма Коми Республикаса

Каналан Сӧветӧн 



2014 вося косму тӧлысь 24 лунӧ 
“Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпас серти тайӧ Оланпасӧн  Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъяслы сетӧны  дӧзьӧртӧг кольӧм пемӧсъясӧс кыйӧм да видзӧм кузя Коми Республикаса канму уджмогъяс.
1 статья
Сетны Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъяслы (водзӧ – меставывса асвеськӧдлан органъяс)  дӧзьӧртӧг кольӧм пемӧсъясӧс кыйӧм да видзӧм кузя Коми Республикаса канму уджмогъяс (водзӧ – канму уджмог).
2 статья
1. Меставывса асвеськӧдлан органъяслӧн наӧн канму уджмог збыльмӧдігӧн эм инӧд:

1) Коми Республикаса республиканскӧй сьӧмкудйысь субвенцияясӧн урчитӧм сьӧм ас кадӧ да тырвыйӧ босьтӧм,  кутшӧмӧс индӧма канму уджмог збыльмӧдӧм вылӧ;

2) муниципальнӧй юкӧнъяслӧн подувпуктасӧн урчитӧм случайяс да пӧрадок серти канму уджмог збыльмӧдӧм вылӧ ас сьӧм ресурсъясӧн да сьӧм средствоясӧн содтӧд вӧдитчӧм;

3) канму уджмог збыльмӧдан юалӧмъяс кузя Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органсянь гӧгӧрвоӧдӧмъяс да вӧзйӧмъяс босьтӧм;

4)  канму уджмог збыльмӧдан юалӧмъяс кузя муниципальнӧй инӧда актъяс примитӧм; 

5) канму уджмог збыльмӧдӧм вылӧ мукӧд колана инӧд олӧмӧ пӧртӧм.

2. Меставывса асвеськӧдлан органъяслы наӧн канму уджмог збыльмӧдігӧн колӧ:

1) олӧмӧ пӧртны канму уджмог Россия Федерацияса оланпастэчас да Коми Республикаса оланпастэчас серти;

2) торъя мог вылӧ видзны сьӧм средствояс, кутшӧмъясӧс урчитӧма канму уджмог збыльмӧдӧм вылӧ;

3) сетны Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧ канму уджмог збыльмӧдӧм йылысь да Коми Республикаса республиканскӧй сьӧмкудйысь сьӧм, кутшӧмӧс индӧма субвенцияясӧн канму уджмог збыльмӧдӧм вылӧ урчитӧмӧн, торъя мог вылӧ видзӧм йылысь отчётъяс, документъяс, а сідзжӧ канму уджмог збыльмӧдӧмкӧд йитчӧм мукӧд юӧр;

4) могмӧдны Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган  канму уджмог збыльмӧдӧм кузя да канму уджмог збыльмӧдӧм вылӧ сетӧм сьӧм средствояс видзӧм кузя  прӧверкаяс мытшӧдтӧг нуӧдӧм вылӧ условиеясӧн;

5) Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн канму уджмог збыльмӧдӧм кузя прӧверкаяс нуӧдігӧн бырӧдны тӧдмалӧм тырмытӧмторъяссӧ, примитны мераяс найӧс ӧлӧдӧм кузя;

6) канму уджмог збыльмӧдігӧн олӧмӧ пӧртны мукӧд колана уджмог.
3 статья
1. Меставывса асвеськӧдлан органъясӧн канму уджмог збыльмӧдігӧн Коми Республикаса Веськӧдлан котырлӧн эм инӧд:

1) йӧзӧдны сетӧм канму уджмог збыльмӧдан юалӧмъяс кузя меставывса асвеськӧдлан органъясӧн олӧмӧ пӧртӧм вылӧ колана нормативнӧй инӧда актъяс, а сідзжӧ видзӧдны материальнӧй да сьӧм средствояс видзӧм бӧрся, кутшӧмъясӧс сетісны найӧс збыльмӧдӧм вылӧ;

2) корны да босьтны меставывса асвеськӧдлан органъяслысь  канму уджмог збыльмӧдӧм йылысь да Коми Республикаса республиканскӧй сьӧмкудйысь сьӧм, кутшӧмӧс индӧма субвенцияясӧн канму уджмог збыльмӧдӧм вылӧ урчитӧмӧн, торъя мог вылӧ видзӧм йылысь отчётъяс.

2. Меставывса асвеськӧдлан органъясӧн канму уджмог збыльмӧдігӧн Коми Республикаса Веськӧдлан котырлы колӧ:

1) сьӧмӧн могмӧдны сетӧм канму уджмогсӧ Коми Республикаса республиканскӧй сьӧмкудйысь сьӧм тшӧт весьтӧ, кутшӧмӧс индӧма субвенцияясӧн канму уджмог збыльмӧдӧм вылӧ урчитӧмӧн;

2) видзӧдны Коми Республикаса республиканскӧй сьӧмкудйысь тайӧ могъяс вылӧ сетӧм сьӧм торъя мог вылӧ видзӧмсӧ, кутшӧмӧс индӧма субвенцияясӧн канму уджмог збыльмӧдӧм вылӧ урчитӧмӧн, а сідзжӧ канму уджмог збыльмӧдӧм вылӧ сетӧм материальнӧй средствоясӧн вӧдитчӧмсӧ.

3. Коми Республикаса Веськӧдлан котырлысь инӧдсӧ да уджмогъяссӧ, кутшӧмъясӧс индӧма тайӧ статьяса 1 да 2 юкӧнъясын, збыльмӧдӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт орган.

4 статья
1. Меставывса асвеськӧдлан органъясӧн канму уджмог збыльмӧдӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкудйысь сьӧм тшӧт весьтӧ, кутшӧмӧс индӧма субвенцияясӧн канму уджмог збыльмӧдӧм вылӧ.

Муниципальнӧй районъясса (кар кытшъясса) муниципальнӧй юкӧнъяслӧн сьӧмкудъяслы канму уджмог збыльмӧдӧм вылӧ субвенцияяссӧ (водзӧ - субвенцияяс) юклӧны Коми Республикаса республиканскӧй сьӧмкудйысь муниципальнӧй районъясса (кар кытшъясса) муниципальнӧй юкӧнъяслӧн сьӧмкудъяслы дӧзьӧртӧг кольӧм пемӧсъясӧс кыйӧм да видзӧм кузя Коми Республикаса канму уджмог збыльмӧдӧм вылӧ сетан субвенция ыджда арталан методика серти, тайӧ Оланпас дорӧ содтӧд серти.

2. Материальнӧй средствоясӧн лыддьӧгсӧ, кутшӧмъясӧс колӧ вуджӧдны вӧдитчӧм да (либӧ) веськӧдлӧм вылӧ либӧ муниципальнӧй эмбурӧ, кутшӧмъяс колӧны меставывса асвеськӧдлан органъясӧн канму уджмог збыльмӧдӧм вылӧ, индӧ Коми Республикаса Веськӧдлан котыр либӧ наӧн уполномочитӧм Коми Республикаса олӧмӧ пӧртысь власьт орган.
5 статья
1. Субвенцияяс торъя могаӧсь да найӧс оз позь видзны мӧд мог вылӧ.

2. Сэк, кор субвенцияяссӧ видзӧны оз торъя мог вылӧ, субвенцияяссӧ колӧ кыв шутӧг бергӧдны Коми Республикаса республиканскӧй сьӧмкудйӧ.

3. Меставывса асвеськӧдлан органъяс, кодъяс збыльмӧдӧны канму уджмог, сетӧны Коми Республикаса ветеринарнӧй дӧзьӧр службаӧ канму уджмог збыльмӧдӧмкӧд йитчӧм рӧскод серти канму уджмог олӧмӧ пӧртӧм йылысь отчётъяс тайӧ Оланпаслӧн 6 статьяса 4 пункт серти урчитӧм форма серти да кадколастъясӧ.
6 статья
Меставывса асвеськӧдлан органъясӧн канму уджмог збыльмӧдӧм бӧрся видзӧдӧ Коми Республикаса ветеринарнӧй дӧзьӧр служба, коді:

1) корӧ да босьтӧ меставывса асвеськӧдлан органъяслысь колана документъяс, а сідзжӧ  канму уджмог збыльмӧдӧмкӧд йитчӧм мукӧд юӧр;

2) кывзӧ меставывса асвеськӧдлан органъясса чина йӧзӧс канму уджмог олӧмӧ пӧртӧм кузя да сетӧ налы лӧсялана вӧзйӧмъяс найӧс збыльмӧдӧм кузя;

3) аслас компетенция серти видлалӧ гражданасянь да организациясянь меставывса асвеськӧдлан органъясӧн канму уджмог збыльмӧдан юалӧмъяс кузя шыасьӧмъяс да шыӧдчӧмъяс, меставывса асвеськӧдлан органъяссянь канму уджмог збыльмӧдӧм кузя шыасьӧмъяс да корӧмъяс;

4) индӧ меставывса асвеськӧдлан органъяслы канму уджмог збыльмӧдӧм кузя отчётносьт сетан формаяс да кадколастъяс;

5) нуӧдӧ комплекснӧй да бӧрйӧмӧн прӧверкаяс сы серти, кыдзи збыльмӧдӧны меставывса асвеськӧдлан органъяс канму уджмог, кодъяслӧн бӧртасъяс серти сетӧ налы тӧдмалӧм торкалӧмъяс ӧлӧдӧм да найӧс ӧдйӧ бырӧдӧм кузя вӧзйӧмъяс.

7 статья
1. Меставывса асвеськӧдлан органъяслы канму уджмогсӧ сетӧны урчиттӧм кадколаст вылӧ.

2. Канму уджмог вермӧны дугӧдны сэк, кор меставывса асвеськӧдлан органъяс сійӧс оз пӧртны олӧмӧ либӧ пӧртӧны олӧмӧ оз колана ногӧн либӧ сетӧм субвенцияяссӧ видзӧны оз торъя мог вылӧ.

3. Канму уджмогсӧ дугӧдӧны Коми Республикаса оланпас подув вылын.

4. Тайӧ Оланпаслысь положениеяссӧ вынсьӧдӧны быд во ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧн сэк, кор индӧм оланпасӧн урчитӧма сетны канму уджмог збыльмӧдӧм вылӧ субвенцияяс.

8 статья
1. Тайӧ Оланпасыс вынсялӧ 2014 вося ода-кора тӧлысь 1 лунсянь.

2. Коми Республикаса Веськӧдлан котырлы примитны нормативнӧй инӧда актъяс, кодъяс отсаласны збыльмӧны тайӧ Оланпассӧ.
Коми Республикаса Юралысьлысь 
могъяс недыр олӧмӧ пӧртысь



         
               В.М. Гайзер
Сыктывкар

2014 вося ода-кора тӧлысь 8 лун

54-РЗ №
“Коми Республикаын муниципальнӧй 

районъясса (кар кытшъясса) муниципальнӧй юкӧнъяслӧн 

меставывса асвеськӧдлан органъяслы 

дӧзьӧртӧг кольӧм пемӧсъясӧс кыйӧм да видзӧм кузя 

Коми Республикаса канму уджмогъяс сетӧм йылысь” 

Коми Республикаса Оланпас дорӧ

содтӧд
Коми Республикаса республиканскӧй сьӧмкудйысь муниципальнӧй районъясса (кар кытшъясса) муниципальнӧй юкӧнъяслӧн сьӧмкудъяслы дӧзьӧртӧг кольӧм пемӧсъясӧс кыйӧм да видзӧм кузя Коми Республикаса канму уджмог збыльмӧдӧм вылӧ 

сетан субвенция ыджда арталан 
МЕТОДИКА 

1. Коми Республикаса республиканскӧй сьӧмкудйысь муниципальнӧй районъясса (кар кытшъясса) муниципальнӧй юкӧнъяслӧн сьӧмкудъяслы дӧзьӧртӧг кольӧм пемӧсъясӧс кыйӧм да видзӧм кузя Коми Республикаса канму уджмог збыльмӧдӧм вылӧ (водзӧ – канму уджмог) субвенцияяслысь став ыдждасӧ индӧны рӧскодысь, кутшӧмӧс вӧчисны меставывса асвеськӧдлан органъяс канму уджмог збыльмӧдігӧн, да канму уджмог збыльмӧдӧм вылӧ рӧскодысь.

Коми Республикаса республиканскӧй сьӧмкудйысь муниципальнӧй районъясса (кар кытшъясса) муниципальнӧй юкӧнъяслӧн сьӧмкудъяслы канму уджмог збыльмӧдӧм вылӧ сетан субвенцияяслысь став ыдждасӧ арталӧны формула серти:
Суб = SUM Субi + SUM Vi,

кӧні:

Суб – Коми Республикаса республиканскӧй сьӧмкудйысь муниципальнӧй районъясса (кар кытшъясса) муниципальнӧй юкӧнъяслӧн сьӧмкудъяслы сетан субвенцияяслӧн став ыджда;
Субi – субвенция ыджда, кутшӧмӧс сетӧны і муниципальнӧй районса (кар кытшса) сьӧмкудлы меставывса асвеськӧдлан органъясӧн  канму уджмог збыльмӧдігӧн вӧчӧм рӧскод компенсируйтӧм вылӧ;
Vi –  субвенция ыджда, кутшӧмӧс сетӧны і муниципальнӧй районса (кар кытшса) сьӧмкудлы канму уджмог збыльмӧдӧм вылӧ.

2.  Субвенция ыдждаыс, кутшӧмӧс сетӧны і муниципальнӧй районса (кар кытшса) сьӧмкудлы меставывса асвеськӧдлан органъясӧн  канму уджмог збыльмӧдігӧн вӧчӧм рӧскод компенсируйтӧм вылӧ (Субi), артмӧ меставывса асвеськӧдлан органъясын уджалысьяслӧн штат лыд могмӧдӧм вылӧ рӧскодысь да меставывса асвеськӧдлан органъясӧн канму уджмог збыльмӧдӧм вылӧ материальнӧй рӧскодысь да сійӧс арталӧны формула серти:
Субi = Рот + Мз,

кӧні:

Рот – уджалысьяслысь штат лыд видзӧм вылӧ рӧскод, кутшӧмӧс арталӧны Коми Республикаын муниципальнӧй служба йылысь Коми Республикаса оланпастэчас серти индӧм нуӧдысь специалист чин сьӧмӧн могмӧдӧмысь, 0,1 штатнӧй единица артыштӧмӧн;

Мз – канму уджмогъяс збыльмӧдӧм вылӧ материальнӧй рӧскод,  кутшӧмӧс урчитӧма вонас 3 сюрс шайт ыдждаӧн да рӧскодыс артмӧ:

1) канцелярияса вузӧсъяс ньӧбӧм вылӧ;

2) мукӧд рӧскод материал ньӧбӧм вылӧ, кутшӧм колӧ меставывса асвеськӧдлан органъяслы канму уджмог збыльмӧдӧм вылӧ;

3) связь услугаяс вылӧ;

4) оргтехника могмӧдӧм вылӧ.

3. Меставывса асвеськӧдлан органъяслы сетӧм канму уджмог збыльмӧдӧм вылӧ сетан субвенцияяслӧн ыдждаыс артавсьӧ формула серти:
Vi = Ротлов + Ртрансп (отлов) + Рпередерж,
кӧні Vi –   субвенция ыджда, кутшӧмӧс сетӧны і муниципальнӧй районса (кар кытшса) сьӧмкудлы  канму уджмог збыльмӧдӧм вылӧ;
Ротлов –  дӧзьӧртӧг кольӧм пемӧсъясӧс кыйӧм кузя услугаяслӧн арталан дон;
Ртрансп (отлов) – дӧзьӧртӧг кольӧм пемӧсъясӧс дырджык видзанінӧ транспортируйтӧм кузя услугаяслӧн арталан дон.
Ротлов, Ртрансп (отлов), Рпередерж  арталӧны тайӧ пунктса 1 -3 пунктувъясын индӧм формулаяс серти, единица услугалӧн арталан донысь:

1)  дӧзьӧртӧг кольӧм пемӧсъясӧс кыйӧм кузя услугаяслӧн арталан доныс артавсьӧ формула серти:
Ротлов = К × N × Сi,
кӧні К – дӧзьӧртӧг кольӧм пемӧс лыд (Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органлӧн юӧръясысь (водзӧ – уполномочитӧм орган) воддза во серти) (единица);
N – стӧчмӧдан коэффициент, кӧні тӧд вылын кутӧны дӧзьӧртӧг кольӧм пемӧс лыд, кодъясӧс колӧ кыйны, кутшӧмӧс быд во урчитӧ уполномочитӧм орган;
Сi – уполномочитӧм органӧн урчитӧм норматив серти дӧзьӧртӧг кольӧм пемӧсъясӧс кыйӧм кузя услугалӧн шӧркодь дон (шайт);
2) дӧзьӧртӧг кольӧм пемӧсъясӧс дырджык видзанінӧ транспортируйтӧм кузя услугаяслӧн арталан доныс артавсьӧ формула серти:
Ртрансп (отлов) = С2 × S × 12 тӧлысь,

кӧні С2 – уполномочитӧм органӧн урчитӧм норматив серти 1 км ылна вылӧ дӧзьӧртӧг кольӧм пемӧсъясӧс транспортируйтӧм кузя услугалӧн шӧркодь дон (шайт);
S – транспорт средстволӧн тӧлысьнас туйын шӧр ыджда (км), кутшӧмӧс урчитӧ уполномочитӧм орган;

3) дӧзьӧртӧг кольӧм пемӧсъясӧс дырджык видзӧм кузя услугаяслӧн арталан доныс артавсьӧ формула серти:
Рпередерж = К × N × С3,

кӧні К – дӧзьӧртӧг кольӧм пемӧс лыд (уполномочитӧм органлӧн воддза вося юӧръясысь) (единица);
N – стӧчмӧдан коэффициент, кӧні тӧд вылын кутӧны дӧзьӧртӧг кольӧм пемӧс лыд, кодъясӧс колӧ кыйны, кутшӧмӧс быд во урчитӧ уполномочитӧм орган;
С3 – уполномочитӧм органӧн урчитӧм норматив серти дӧзьӧртӧг кольӧм пемӧсъясӧс видзанінын дырджык видзӧм кузя  услугалӧн шӧркодь доныс артавсьӧ формула серти:
С3 = С1 + С2 + С3 + С4 + С5,

кӧні С1 – уполномочитӧм органӧн урчитӧм норматив серти дӧзьӧртӧг кольӧм пемӧсъяслысь оланногсӧ колана ногӧн видзӧм кузя услугалӧн шӧркодь дон;
С2 – уполномочитӧм органӧн урчитӧм норматив серти дӧзьӧртӧг кольӧм пемӧсъяслы ветеринарсянь отсӧг сетӧм кузя услугалӧн шӧркодь дон;
С3 – уполномочитӧм органӧн урчитӧм норматив серти дӧзьӧртӧг кольӧм пемӧсъясӧс стерилизуйтӧм (кодзӧм) кузя услугалӧн шӧркодь дон;
С4 –  уполномочитӧм органӧн урчитӧм норматив серти дӧзьӧртӧг кольӧм пемӧсъясӧс, кодъясӧс колӧ вины клиническӧй петкӧдласъяс серти,  вийӧм кузя услугалӧн шӧркодь дон;
С5 – уполномочитӧм органӧн урчитӧм норматив серти дӧзьӧртӧг кольӧм пемӧсъясӧс, кодъясӧс колӧ вины клиническӧй петкӧдласъяс серти, иналӧм да гуалӧм кузя услугалӧн шӧркодь дон.

4. Дӧзьӧртӧг кольӧм пемӧс лыдлы (сы лыдын кодъясӧс колӧ вины) урчитан ногсӧ индӧ уполномочитӧм орган.

